
"Avaz" saznaje: Popucali se
Afganistanci u migrantskom kampu u
Blažuju, ranjena jedna osoba iz
pištolja
Ovaj incident izazvao je pravu pometnju u kampu jer su se uposlenici
IOM-a prepali, pa su se zaključali u jedan od kontejnera

Policija u migrantskom kampu u Blažuju. Avaz

U migrantskom kampu u Blažuju danas je došlo do pucnjave, saznaje
portal "Avaza".

Ova informacija potvrđena je zvanično iz Uprave policije MUP-a
Kantona Sarajevo.  

- Dobili smo prijavu da je jedna osoba zadobila lakše tjelesne povrede.
To se dogodilo u migrantskom kampu u Blažuju - potvrđeno je za
portal "Avaza" iz MUP-a Kantona Sarajevo.

Kako saznaje portal "Avaza, popucali su se Afganistanci koji su se
sukobili u jednom od kontejnera u migrantskom kampu.

"Avaz" saznaje da je riječ o Afganistancima, a jedna osoba je ranjena
iz pištolja u rame.

Ovaj incident izazvao je pravu pometnju u kampu jer su se uposlenici
IOM-a prepali, pa su se zaključali u jedan od kontejnera, dok se
situacija nije smirila.

Prema našim saznanjima, Afganistanac koji je pucao za sada nije
pronađen.

